
TÍÐINDI

Álit er lyklaorðið, skulu vit fremja okkara politikk, segði Aksel V. 
Johannesen, formaður í Javnaðarflokkinum á landsfundi floksins

Árni Gregersen

Javnaðrflokkurin fer ikki í 
samgongu við Fólkaflokkin og 
flokkurin fer ikki at gera nakr­
ar yvirtøkur, sum fara at kosta 
í vælferðini hjá føroyska borg­
aranum.

Tað var greiði boðskapurin 
hjá Aksel V. Johannesen, for­
manni Javnaðarfloksins, á 
landsfundi floksisns.

Tað lýsti út av landsfundin­
um, at javnaðarfólk eru sera 
væl nøgd við tað sum er hent í 

farna valskeiði og ikki mimst 
við úrslitið í seinastu veljara­
kanningini.

Aksel V. Johannesen  var í 
sínari formansfrágreiðing til 
landsfundin eisini vælnøgdur 
við tað, sum flokkurin saman 
við samstarvsflokkunum hev­
ur fingið burturúr skjótt farnu 
fýra árunum.

- Nú eg líti aftur á valskeiðið, 
sum er um at vera runnið, tori 
eg at siga, at vit hava fingið 
eitt betri samfelag. Eitt betri 
samfelag enn tað, sum vit 

høvdu hetta týskvøldið, 1. sept­
embur 2015, segði hann í sínari 
frágreiðing.

Nøgdur við avrikini
Løgmaður og formaðurin í 
Javnaðarflokkinum er sera 
væl nøgdur við tað, sum sam­
gongan hevur fingið frá hond­
ini.

Fyrst og fremst legði hann 
dent á, at tað er eydnast at 
fordeila ríkidømi í landinum 
millum fleiri fólk.

Einsamalla mamman og 

foreldur við tveimum vanlig­
um arbeiðsmannalønum hava 
fingið meira at liva fyri hvønn 
einasta mánaða.

- Undanfarna samgonga 
minkaði skattin hjá teimum 
ríkastu. Vit valdu beinanvegin 
at geva eina skattaminking til 
lág- og miðallønt. Eitt húski 
við tveimum arbeiðsmanna­
inntøkum fekk á leið 13.000 
krónur meira at liva fyri um 
árið. 13.000 krónur til kava­
draktir, gummistivlar og 

Fundar­
fólkini róstu
leiðsluni í 
flokkinum

Leiðsla floksins 
hevur gjørt tað 
ómetaliga gott 
í hesum val­
skeiðnum
Árni Gregersen

Tað var ómetaliga torført 
at finna eina kritiska rødd 
á landsfundi Javnað­
arfloksins um vikuskiftið.

Øll tey, sum høvdu 
orðið á fundinum tók fult 
undir við tí, sum flokkurin 
hevur gjørt í samgonguni 
og fegnaðust í stóran mun 
um avrikini.

-Føroyar ru hamskiftar 
í hesum valskeiðinum. Vit 
eru við at byggja land, 
segði Hans Pauli Strøm.

- Vit minnast øll, at í 
seinasta valskeiði var 
tosað um Farvæl Føroyar 
og Exit Føroyar. Nú er 
støðan heilt broytt og vit 
hava fingið fólkatilflyting 
og optimismu, segði hann.

Hann vísti til tær stóru 
nýskipaninar, sum fiski­
vinnunýskipanina, pen­
sjónsnýskipanina um­
framt  fleiri aðrar.

- Føroyar eru blivnar 
eitt lestrarland. Hetta er 
saman við øllum hinum 
eitt bragd, segði Hans 
Pauli Strøm.

Bankarnir
Formaður floksins vísti í 
formansfrágreiðingini á, 
at tað er torført hjá fólki 
at fáa lán til at byggja hús 
uttanfyri høvuðsstaðin.

Undir orðaskiftinum 
segði Bergur Dalsgarð, at 
rættast helst er, at seta á 
stovn eim húsalánsgrunn, 
sum fíggjar hesa bygging­
ina.

-So kundu vit eisini 
gjørt tað soleiðis, at okk­
ara løn ikki skal í bankar­
nar, men heldur skal hon 
fara í almenna peninga­
stovnin, segði hann.

John av Reyni vísti á 
tað sama og segði, at hetta 
eisini er við til at gera gjá­
irnar millum fólk størri.

Hann helt eisini, at tað 
er mestsum ómøguligt hjá 
fólki við vanligum inntøk­
um at byggja sær hús, tí 
lánini verða ikki givin utt­
anfyri miðstaðarøkið og tí 
prísirnir á bústøðum í 
høvuðsstaðnum eru so 
høgir.

Axel V. Johannesen, formaður

Nógv fólk luttóku á landsfundinum hjá Javnaðarflokkinum


